
MAKTABGACHA YOSHDAGI BOLALARNI SENSOR
QOBILIYATLARINI RIVOJLANISHIDA FAOLIYATLARNING O’RNI

Zokirova Xulkar Ruzibayevna

Sirdaryo viloyati Yangiyer shahar, 6-sonli Davlat maktabgacha ta’lim tashkiloti

tarbiyachisi

Annotatsiya: Ushbub maqolada maktabgacha ta’lim  tashkiloti
tarbiyalanuvchilarining sensor  qobiliyatlarini  rivojlantorishda  faoliyat
jarayonlarining muhimliogi va ulardan foydalanish usullari hagida ma’lumotlar

berilgan.

Kalit so’zlar: Maktabgacha ta’lim tashkiloti, sensor qobiliyat, bilish
faoliyati, mehnat faoliyati, o’yin faoliyati, direktor, tarbiyachi, tarbiyalanuvchi,

moslashuv, ijtimoiylashuv, omil, vosita.

Hozirgi kunda maktabgacha ta’lim muassasalarida sensor tarbiyaga katta
e’tibor berilmogda va ko’p joylarda Montessori metodikasi ishlatilmoqda. Ushbu
metodika maxsus muassasalarda poydevor sifatida ishlatilmogda. Maktabgacha
ta'lim tashkilotlarining kichik guruhidan boshlab savod o’rgatishga tayyorlash
ishlari bolalarni buyumlarning nomi, shakli, katta — Kkichikligi, rangi bilan
tanishtirish hamda ularda bu xossalarni to’g’ri idrok qilish ko’nikmalarini
rivojlantirish masalalari sensor tarbiya sohasiga kiradi. Bu tarbiya qanchalik to’g’ri
hal gilinsa, bolalarning fagat aqgliy tarbiyasigagina emas, balki estetik, jismoniy,
ahloqiy tarbiyasi ham muvaffaqqiyatli bo’ladi, ya’ni bola umuman samarali
rivojlanib boradi. Ma’lumki, idrok qilish, sezish natijasida aqliy harakatlar — narsa
va hodisalarning xususiyatlarini analiz, hamda sintez qilish, umumlashtirish va
abstraktsiyalash jarayoni yuzaga keladi, bu esa bilish faoliyatining zarur sharti

hisoblanadi. Sensor harakatlarning rivojlanish darajasi bolaning qobiliyatlari

shakllanayotganda, hamda muayyan bilimlarni egallash jarayonida muhim

ahamiyatga ega.

Bola shakl va rangni idrok gilish gobiliyati rivojlangan bo’lsa, u tevarak —
atrofdagi narsalarning xossalarini har tomonlama ko'ra biladi va his gila oladi. Bu
esa ularning tasvirlash, rasm chizish, loydan, qog’oz va matodan qirqib xar xil
narsalar yasash, hamda ko'rish — yasash ko nikmalarini rivojlantirishga imkon
beradi. Sensor jarayonlar, aynigsa savod o’rgatishga tayyorlash davrida alohida
ahamiyatga ega, chunki voqgelikdagi narsa va hodisalarning shakli, katta —
kichikligi, rangi va boshga xossalarini aniq idrok gilish qobiliyati aynigsa xat —
savodni o’zlashtirish uchun zarur. Bolalar bilan sensor tarbiyani amalga oshirishda
quyidagi tartibdan boshlash lozim: Bolani o’zini va atrof olamdagi narsalarni

tasavvur gilishini shakllantirish;

Kommunikativ malakalarini shakllantirish; Bolani o’quv faoliyatiga
tayyorlash. Ushbu ishlar to’g’ri yo’lga qo’yilagandan so’ng sensor tarbiyani

rivojlantiruvchi taklif etilgan ta’limiy metodikalar amaliyotga tadbiq etiladi.

Bunday ta’limiy metodikalariga quyidagilarni kiritish mumkin: Ko’ruv
sensor qobiliyatini rivojlantirish magsadida “O’xshash ranglilarni top” metodikasi.
Bu metodika uchta bosgichda tashkil etilib, ushbu metodika orgali murakkab
nugsonga ega bo’lgan bolalarning ranglarni, shakllarni va hajmga oid
tushunchalarini shakllantirishga erishish mumkin. Bunda avvalo turli rang, shakl va
hajmga ega bo’lgan rasmlar tushirilgan kartochkalar taqdim etiladi. Keyin
bolalarga bir nechta mashg’ulotlar davomida bu tushunchalar o’rgatiladi. Ma’lum
bir mashg’ulotlar ketma — ketligidan so’ng bolalarning ushbu tushunchalarni
o’zlashtirganlik darajasi tekshiriladi. Ya’ni ushbu kartochkalar ko’rsatilganda bola

o’sha kartochkaga nisbatan javob reaksiyasi qaytarishini ko’rishimiz mumkin.

1. Masalan, rangni aniqlash so’ralganda ko’k bo’lsa osmonga qaraydi, sariq
bo’lsa xuddi quyoshdan ko’zi qgamashgandek ko’rsatadi, oqni ko’rsatganda
qog’ozga ishora qiladi, yashilda esa tashqariga qaraydi, qora rangni bildirish uchun

ko’zini yumadi va hokazo.

2. lkkinchi bosgich shakllarga oid tushunchalarni shakllanganligini
aniqlashga oid kartochkalar beriladi. Agar bolaga kvadrat shakli tagdim etilsa,
derazaga ishora qiladi, doira shaklida lampochka tomonga boshini ko’taradi,
uchburchak ko’rsatilganda esa ikki qo’lini uchini birlashtirib nazoratchiga qaraydi,

to’rtburchak shaklida eshikni qo’li bilan ko’rsatadi.

3. Uchinchi bosgichda hajm tushunchasining shakllanganlik darajasi
aniglanadi. Ikki xil hajmga ega bo’lgan kartochkadagi rasmlar bolaga
ko’rsatilganda qaysi kartochkada kichik hajmli predmet berilgan bo’lsa bola o’sha
tomonga boshini egib javob reaksiyasini gaytaradi. Shuningdek, bolaning eshituv
sensor tarbiyasini shakllantirish maqgsadida turli zamonaviy vositalardan
foydalangan magsadga muvofiq. Bunda turli tabiatda yuz beruvchi hodisalarining,
predmet va hayvonlarning ovozlari yozib olinib bolaga eshittiriladi, bola shu

ovozni harakat va mimika orgali tushuntirib beradi.

